
UUM ONLINE: Cabaran Compass Marching yang melibatkan Pegawai Pengurusan dan Profesional 
Universiti Utara Malaysia selama 2 hari bermula kelmarin. 
 
Berucap mengalu-alukan peserta, Timbalan Pendaftar, Ahmad Rasidi Abdullah berkata,  regimental kali 
ketiga ini bermatlamat untuk meningkatkan kemahiran dan kecekapan yang saling melengkapi agar 
bekerjasama dengan lebih mantap dalam satu pasukan.    
 
“Usaha ini untuk menyemai sikap, nilai dan kebolehan pegawai dalam melaksanakan tanggungjawab 
dalam tempoh masa yang ditetapkan selain membantu meningkatkan ketahanan fizikal dan mental 
pegawai,” katanya. 
 
Beliau turut berkongsi pengalaman jerih-perih yang pernah dilalui ketika menyertai program seumpama itu 
beberapa tahun yang lalu sebagai menyuntik motivasi dan semangat kepada para peserta. 
 
Kejayaan sesebuah organisasi bukan sahaja bergantung kepada kemampuan pengurusan dan 
kepimpinan di dalam organisasi malah dipengaruhi juga oleh faktor disiplin serta ketahanan mental dan 
fizikal pentadbir. 
 
Pegawai pengurusan dan profesional merupakan kumpulan yang memainkan peranan penting dalam 
membuat perancangan, mengurus, melaksana serta menyelia semua dasar dan perancangan Universiti. 

 
Idea pelaksanaan program rejimental dicetuskan pada tahun 2014  sarat dengan latihan yang mampu 
melahirkan barisan pentadbir dan pegawai yang berupaya membawa kecemerlangan kepada Universiti. 
 
Untuk merealisasikan program ini, Unit Latihan Jabatan Pendaftar bekerjasama dengan PALAPES UUM, 
Jabatan Keselamatan dan UEC Sdn. Bhd. bagi siri kali ini, nama Regimental telah ditukar kepada
Compass Marching sesuai dengan pengisiannya. 
 
Antara aktiviti yang dijalankan seperti Taklimat Tatacara Wudu’ dan Solat dalam Hutan yang disampaikan 
oleh Ustaz Mohd Firdaus Ahmat disusuli Ceramah NLP (Neuro Linguistic Programming) oleh Mohd Fairus 
Abd Majid selain latihan fizikal.  
 
Peserta terdiri daripada Kumpulan sasar adalah pegawai Pengurusan dan Profesional dari semua skim 
berstatus Tetap dan Kontrak dalam gred 41 dan 44  melibatkan beberapa lokasi di kawasan sekitar Sintok 
dan  Changlun. 

